
Usool e Salaasah — Roman

Jaan lijiye Allaah aap ko apni jiwaar e rahmat mey rakhe! Ham par chaar masael ka ilm hasil karna

farz hai:

1. Tlm, aur ye dalael ki raushni mey : Allaah, uske nabi aur deene islam ki ma’rifat haasil karne
ka naam hai.

2. Isilm par amal karna.

3. Uski da'wat dena

4. Us raah me pahunchne waali musibato par sabr karna
In chaaro umoor ki daleel suratul asr me maujood hai:

Zamane ki qasam. Beshak insaan sartaasar nugsaan mey hai. Siwaae un logo ke jo eemaan laae aur

nek amal kiye aur jinho ne aapas me haq ki waisyat ki aur ek doosre ko sabr ki nasihat ki.

Imam shafa’ee rahimahullah ka farmaan hai: agar Allaah apni makhlooq par hujjat gaem karne ke

liye mahez yahi surat nazil farmaata to bhi kaafi hojaata.

Imam bukhari ne apni saheeh bukhari me baab bandha: Is bayaan me ke ilm ka darja qaul o amal se

pahle hai.
Aap jaan lijiye ke Allaah ke siwa koi ibadat ke laeq nahi hai. (suratu Muhammad: 19)

Goya Allaah ne qaul aur amal se gabl ilm se ibtida farmaee.

Jaan lijiye Allaah aap ko apni jiwaare rahmat me rakhe! Ke har musalman mard o aurat par in 3

masael ka 1lm haasil karna aur in par amal karna farz hai.
Pahla usool

1. Ye ke Allaah hi ne hamey paida farmaya aur wahi hamey rozi deta hai aur is ne hamey

bekaar mahez nhai choda balke hamare paas rasool bheje, lehaaza jisne inki ita’at ki jannat



me dakhil hoga aur jisne naafarmaani ki wo jahannam mey daakhil hoga, Allaah ke 1s
farmaan mey 1s ki daleel hai:

Beshak hamne tumhari taraf bhi tum par gawahi dene waala rasool bhej diya hai jaise ke
hamne far'aun ke paas rasool bheja tha. To fir'aun ne us rasool ki naafarmaani ki to hamne
usey sakht wabaal ki pakad me pakad liya.

2. Yaginan Allaah kabhi is baat par raazi nahi hosakta ke uske saath uski ibadat mey kisi ko
shareek wa saajhi banaya jaae, chaahe wo mugarrab faishta ho ya mab oos nabi ho, Allaah ke
is farmaan mey daleel maujood hai:

Aur ye ke masjidein sirf Allaah hi ke liye khaas hain, pas Allaah ke saath kisi aur ko na
pukaaro. (suratul jinn: 18)

3. Bilashuba jis kisi ne rasool ki ita’at ki aur Allaah ko tanha wa yakta qaraar de to uske liye
jaaez nahi ke wo 1n logo se dosti rakhe jo Allaah aur uske rasool ki mukhalifat karte hain
chaahe wo mukhalifeen qareeb tareen afraad hi g na ho; Allaah ke is farmaan me is amr ki
daleel maujood hai
Allaah par aur gayamat ke din par eemaan rakhne waalo ko aap, Allaah aur uske rasool ki
mukhalafat karne waalo se muhabbat rakhte huwe hargiz na paaenge go wo unke baap ya
inke bete ya inke bhai ya unke kumbe qabeele ke azeez hi g na ho, yahi log hain jinke dilo
me Allaah ne eemaan ko likh diya hai aur jin ki taced apni rooh se ki hai aur jinhe un jannato
me daakhil karega jinke niche nahrein bah rahi hain jaha ye hamesha rahenge, Allaah in se
raazi hai aur ye Allaah se khush hain, ye khudaee lashkar hai, aagah raho beshak Allaah ke

giroh waale hi kaamyaab log hain. (mujaadalah: 22)

Jaan lijiye! Allaah aap ko apni farmabardari ki hidayat farmae! Ke hanfiyat hi millate
ibraheem hai aur wo ye hai ke Allaah wahdahu hi ki ibadat baja laaein, usi ke liye deen ko
khaalis karte huwe, yahi wajah hai ke Allaah ne tamaam insaano ko is1 baat ka hokum diya

aur 1s1 magsad ke liye inki takhleeq farmaee jaisa ke farmaan e ilahi hai:



Mai ne jinnaat aur insaano ko mahez is liye paida kiya hai ke wo sirf meri ibadat karein.
(zaariyaat:57)

As aayat mey " liya’budoon” ka ma'na “yuwahhidoon” hai yani wo usi yakta zaat ka iqraar
karte hai, sab se azeem tareen amr jiska Allaah ne hukum farmaaya, wo yahi tauheed hai aur
tauheed ka maana “Allaah ko ibadat me tanha wa yakta qaraar dena hai. Is ke mana karda
sab se zyada azeem tareen amr shirk hai aur shirk ye hai ke ghairullaah ko uske saath
pukaara jaae, Allaah ke is farmaan me daleel hai:

Aur Allaah ki ibadat karo aur uske saath kisi ko shareek na karo.

Jab aap se poocha jaae ke: wo 3 usool kya hain kin ki ma’rifat har insaan par waajib hai?

To aap yu jawab dey: ke bande par apne parwardigaar, uske deen aur uske nabi Muhammad
ﬁ&“ ki ma’rifat haasil kare.

Jab aap se poocha jaae ke aap ka parwardigaar kaun hai? To yu kahey: mera parwardigaar
wo Allaah hai jisne meri aur saare aalamo ki apni ne’'mato ke zarye paalanhaari o parwarish
farmaee aur wahi mera ma bood hai, uske siwa mera koi ma’bood nahi; farmaane ilaahi hai:
Sab ta'reef Allaah ke liye hai jo tamaam jahano ka paalne waala hai. (fatiha:1)

Allaah ke maasiwa har cheez aalam hai aur mai us aalam ka ek fard hu.

Jab aap se poocha jaae kin dalael ke zarye aapne apne rab ko pahchaana?

Aap yu jawab dey: Allaah ki aayaat o nishaniyo aur uski makhluqgaat ke zarye, aur uski
aayaat mey: raat, din, suraj aur chaand hain aur uski makhlugaat me: saato aasmaan aur saato
zameen aur jo kuch unme aur un dono ke maabain hai, irshaade baari hai:

Aur din raat aur suraj chaand bhi usi ki nishaaniyo me se hain, tum suraj ko sajda na karo na
chand ko sajda karo balke us Allaah ke liye karo jisne in sab ko paida kiya hai, agar tumhe us
ki ibadat karni hai to. (fussilat: 37)

Nez farmaane rabbani hai:

Beshak tumhara rab Allaah hi hai jisne sab aasmaano aur zameen ko 6 roz me paida kiya hai,

phir arsh par gaem huwa. Wo shab se din ko aise taur par chupa deta hai ke wo shab us din



ko jaldi aaleti hai aur suraj aur chaand aur doosre sitaaro ko paida kiya aise taur par ke sab us
ke hukm ke taabe” hain. Yaad rakho Allaah hi ke liye khaas hai khaliq hona aur haakim hona,
badi khubiyo se bhara huwa hai Allaah jo tamaam aalam ka parwardigaar hai. (a’raaf: 54)
Rab hi ma’bood hai; farmaane ilaahi hai:

Aye logo ! apne us rab ki ibadat karo jisne tumhe aur tum se pahle ke logo ko paida kiya,
yahi tumhara bachau hai. Jisne tumhare liye zameen ko farsh aur aasmaan ko chat banaya
aur aasmaan se paani utaar kar us se phal paida karke tumhe rozi di, khabardaar bawajood
jaanne ke Allaah ke shareek mugarrar na karo. (baqarah: 21,22)

Ibne kasir rahimahullah ne farmaaya: in cheezo ka khaliq hi ibadat ka mustahiq hai.

Allaah ke hukum karda ibadat ki anwaa’ me islam, eemaan, ehsaan aur isi qabeel se dua,
khauf, rajaa, raghbat, rahbat, khushoo, khashyat, inabat, isti‘aanat, isti aaza, zabah, nazr
waghaira digar ibadat ki wo qismein jinka Allaah ne hukum diya hai, wo tamaam tar Allaah
hi ke liye hain, farmaane ilaahi hai:

Aur ye ke masjidein sirf Allaah hi ke liye khaas hain pas Allaah ke saath kisi ko na pukaaro.
(jinn:18)

Lehaaza jis kisi ne in anwaa’ e ibadat ko ghairullah ke liye pher diya to wo mushrik aur
kaafir hai; is ki daleel:

Jo shakhs Allaah ke saath kisi doosre ma’bood ko pukaare jiski koi daleel uske paas nahi,
pas us ka hisaab to uske rab ke oopar hi hai. Beshak kaafir log najaat se mahroom hain.
Hadees me hai: no'maan bin basheer raziyAllaahu anhu kahte hain ke rasoolullah 4)5?4&” ne
farmaya: beshak dua hi ibadat hai, phir aap ne ye aayat tilawat farmaee: (ghafir: 60) aur
tumhare rab ka farmaan sarzad hochuka hai ke mujh se dua karo mai tumhari duaon ko
gabool karonga, yageen maano ke jo log meri ibadat se khudsari karte hain wo abhi abhi

zaleel hokar jahannam me pahunch jaenge.

Kahufki daleel; Allaah ka farmaan hai:

Tum un kaafiro se na daro aur mera khauf rakho, agar tum momin ho. (aale imran: 175)



Rajaa ki daleel; Allaah ka farmaan hai:
To jise bhi apne parwardigaar se milne ki aarzu ho use chahiye ke nek a'maal kare aur apne

parwardigaar ki ibadat me kisi ko bhi shareek na kare. (kahf: 110)

Tawakkul ki daleel:

Aur tum agar momin ho to tumhe Allaah hi par bharosa rakhna chahiye. (maida: 23)

Aur jo shakhs Allaah par tawakkul karega Allaah use kaafi hoga. (talaaq: 3)

Raghbat, rahbat aur khushoo ki daleel:
Ye buzrug log nek kaamo ki tarafjaldi karte the aur hame laalach tama aur dar khauf'se

pukaarte the. Aur hamaare saamne aajizi karne waale the. (ambiyaa: 90)

Khashyat ki daleel:

Tum un se na daro, mujh hi se daro. (bagarah: 150)

Inabat ki daleel:
Tum sab apne parwardigaar ki taraf jhuk pado aur us ki hukum bardaari kiye jaao. (zumar:

54)

Isti‘aanat ki daleel:
Ham sirf teri hi ibadat karte hain aur sirf tujh hi se madad chahte hain. (fatiha: 4)

Hadees: jab tum madad chaho to sirf Allaah se madad talab karo. (sunan tirmizi: 2516)

Isti'aaza ki daleel:
Aap kahdijiye! Ke mai subah ke rab ki panaah me aata hu. (falag: 1)

Aap kah dijiye! Ke mai logo ke parwardigaar ki panaah me aata hu. (naas: 1)



Istighaasa ki daleel:

Us wagqt ko yaad karo jab ke tum apne rab se faryaad karrahe the, phir Allaah ne tumhari sun
li. (anfaal:9)

Zabah ki daleel:

Aap kah dijiye ke mujh ko mere rab ne ek seedha raasta batadiya hai ke wo ek deen e
mustahkam hai jo tareeqa hai ibrahim alaihissalam ka jo Allaah ki taraf yaksu the. Aur wo
shirk karne waalo me se na the. Aap farmadijiye ke bilyageen meri namaz aur meri saari
ibadaat aur mera jeena aur mera marna sab khalis Allaah hi ka hai jo saare jahaan ka maalik
hai. (an’aam: 162)

Hadees: Ali raziyAllaahu anhu se poocha gaya: kya rasulullah ne aap ko ko1 khaas baat
batae hai? Unho ne kaha ham se ko1 khaas baat nahi farmaee jo sab logo se na farmaya ho,
albatta chand batein jo meri talwaar ke ghilaaf me hain, phir unho ne kaha ke aap ne ek
kaaghaz nikaala jis me likha tha: “la’nat ki Allaah ne us par jo zabah kare jaanwar ko siwaae
Allaah ke aur kisi ke liye aur la'nat ki Allaah ne us par jo zameen ki nishani churaae, aur
la'nat ki Allaah ne us par jo la'nat kare apne baap par aur la'nat ki Allaah ne us par jo jaga de

bid’ati ko. (Muslim)
Nazr ki daleel:

Jo nazr poori karte hain aur us din se darte hain jis ki buraae chaaro taraf phail jaane waali

hai. (insaan: 7)

Doosra usool

Deen e islam ko dalael ki roshni me jaanna aur wo ye hai ke tauheed ke zarye Allaah ke liye
sare tasleem kham kardena, isi ke liye ita at ky zarye mutee wa farmabardaar hojaana aur
shirk aur ahle shirk se apni bara’at wa bezaari ka azhaar kardena aur yahi islam, eemaan aur

chsaan ky teen maratib hain. Aur har martabe ke kuch arkaan hain.



Pahla martaba:

Lehaaza islam ke 5 arkaan hain: wo ye ke is baat ki gawahi dena ke Allaah ke siwa koi
ma’boode barhaq nahi aur Muhammad f’;ﬁ‘f Allaah ke rasool hain, namaz qaem karna, zakat
ada karna, ramzan ke roze rakhna aur Allaah ke gabil e ehtaraam ghar ka hajj karna.
Shahadat ki daleel, farmaane 1laahi hai:

Allaah, farishte aur ahle ilm is baat ki gawahi dete hain ke Allaah ke siwa koi ma’boode
barhaq nahi aur wo adl kw qaem rakhne waala hai, us ghalib aur hikmat waale ke siwa koi
ibadat ke laeq nahi. (aale imran:18)

Is aayat ka ma'na ye hai ke: Allaah ke siwa koi ma’boode barhaq nahi, “laa ilaaha” mey
isbaat se har us cheez ki nafi hai jiski Allaah ke siwa pooja ki jaati hai aur “illAllaah” mey
sirf ek Allaah wahdahu laa shareeka lahu ke liye har qism ki ibadat ka isbaat hai, jaise uski
baadshahat me us ka ko1 shareek awr saajhi nahi.

Is kalima shahadat ki tafseer, Allaah ke is farmaan me hai:

Aur jabke ibrahim alaihissalam ne apne waalid se aur apni qaum se farmaaya ke mai un
chizo se bezaar hu jin ki tum ibadat karte ho. Bajuz us zaat ke jis ne mujhe paida kiya hai aur
wahi mujhe hidayat bhi karege. Aur ibrahim alaihissalaam is1 ko apni aulaad mey bhi baaqi
rahne waali baat qaem kar gae taake log shirk se baaz aate rahein. (zukhruf: 26-28)

Aap kah dijiye ke aye ahle kitab! Aisi insaaf waali baat ki taraf'aao jo ham me tum me
barabar hai ke ham Allaah ke siwa kisi ki ibadat na karein na us ke saath kisi ko shareek
banaein, na Allaah ko chod kar aapas me ek doosre ko hi rab banaein. Pas agar wo mooh
pher ley to tum kah do ke gawaah raho ham to musalmaan hain.

Muhammad ﬁzﬁ'f’ ke rasool hone ki shahadat ki daleel:

Tumhare paas ek aise paighambar tashreef laae hain jo tumhari jins se hain jin ko tumhari
mazarrat ki baat nihayat giraa guzarti hai jo tumhari manfa’at ke bade khwahish mand rahte

hain eemaan waalo ke saath bade hi shafeeq aur maherbaan hain. (taubah: 128)



Muhammad (Z‘J&" ke rasoolullaah hone ki shahadat ka mana ye hai ke un ke awamir ki ata’at
kijaae, un ki di gaee khabro ki tasdeeq ki jaae, unki mana kardah baato se ijtinaab kiya jaae
aur mashroo’ tarige hi ke mutabiq Allaah ki ibadat ada ki jaae.

Namaz aur zakat ki daleel aur tauheed ki tafseer, Allaah ke is farmaan me maujood hai:
Unbhe is ke siwa koi haukum nahi diya gaya ke sirf Allaah ki ibadat karein usi ke liye deen ko
khalis rakhein. Abrahim haneefke deen par aur namaz ko qaem rakhein aur zakaat dete
rahein yahi hai deen seedhi millat ka. (bayyinah: 5)

Roze ki daleel:

Aye eemaan waalo! Tum par roze rakhna farz kiya gaya jis tarah tum se pahle golo par farz
kiye gae the, taake tum taqwa ikhtiyaar karo. (bagarah: 183)

Hajj ki daleel:

Allaah ne un logo par jo us ki taraf raah paasakte ho is ghar ka hajj farz kardiya gaya hai aur

jo koi kufr kare to Allaah us se balke tamaam dunya se beparwaah hai. (aale imraan: 97)

Doosra martaba:

Eemaan; aur iske 70 se zyaada sho be hain aur un me sab se a’la sho ba kalima “laa ilaaha
illallaah” hai aur sab se adna datja raaste se takleef dah cheez ko hataana hai aur haya
eemaan ka ek sho ba hai.

Iske 6 arkaan hain: ye ke tum Allaah par, uske farishto , uski kitabo, uske rasulo, aakhirat ke
din par aur tagdeer ke khair o shar par eemaan laao.

In 6 arkaan ki daleel is farmaane ilaahi me hai:

Saari achaee mashriq o maghrib ki taraf mooh karne hi mey nahi balke hagiqatan acha wo
shakhs hai jo Allaah par, gayamat ke din par, farishto par, kitabullah par aur nabiyo par
eemaan rakhne waala ho. (bagarah: 177)

Aur tagdeer ki daleel: beshak hamne har cheez ko ek muqarrarah andaaz se paida kiya hai.

(qamar:49)



Teesra martaba:

Ehsaan; ek rukn hai, aur wo ye hai ke Allaah ki ibadat is tarah karo goya tum use dekh rahe
ho aur agar tum use nahi dekh rahe ho to wo to tumhe dekh raha hai.

Is ki daleel, in farameene ilaahi me hai:

Yageen maano ke Allaah parhezgaaro aur neko kaaro ke saath hai. (nahl: 128)

Apna poora bharosa ghalib maherbaan Allaah par rakh, jo tujhe dekhta rahta hai jabke to
khada hota hai aur sajdah karne waalo ke darmiyaan tera ghoomna phirna bhi. Wo bada
sunne waala aur khoob hi jaanne waala hai. (shu’araa: 217-220)

Aur aap kisi haal me ho aur minjumla in ahwaal ke aap kahi se quran padhte ho aur jo kaam
bhi karte ho ham ko sab ki khabar rahti hai jab tum is kaam me mashghool hote ho. (younus:
61)

Sunnat nabwi se daleel me mash-hoor hadeese jibreel hai:

Umar bin khattab = se riwayat hai: ham ek roz Allaah ke rasool ;)’:ﬁ’;w ke paas baithe hue the
ke ek aadmi aaya jiska libaas nihaayat hi safed aur uske baal nihaayat hi siyaah the. Uspar
safar ke aasaar dikhai nahi derahe the, na ham me se koi use pahchaanta tha, yahaatak ke wo
nabi ﬁ,:ﬁ‘}w ke qareeb do zaanu hokar baith gaya ke usne apne ghutne aap ke ghutno se mila
diye aur apne haath aap kee zaanuo par rakh diye aur kaha: aye Muhammad @J&’ mujhe
islam ke baare me batayye. Rasool ﬁ:ﬁ‘f ne farmaya: islam ye hai ke tu gawahi de ke Allaah
ke siwa koi ma’boode barhaq nahi aur ye ke Muhammad f’:ﬁ’f’ Allaah ke rasool hain. Aur ye
ke tu namaz qaem kare, zakaat ada kare, ramazan ke roze rakhe aur baitullah tak pahunchne
ki istita’at ho to baitullah ka haj kare. Us shakhs ne kaha: aap ne sach farmaya. Hamein

ta ajjub hua ke khud hi sawaal karta hai aur phir tasdeeq bhi karta hai. Us shakhs ne kaha:
mujhe eemaan ke baare me batayye. Rasool #’3‘1‘3" ne farmaya: eemaan ye hai ke tu eemaan
laae Allaah par, uske farishto par, uski kitabo par, uske rasoolo par, aakhirat ke din par aur
achi aur buri tagdeer par. Us shakhs ne kaha: aap ne sach farmaya. Us shakhs ne kaha mujhe
chsaan ke baare me batayye. Rasool ﬁ’:?‘d&" ne farmaya: ehsaan ye hai ke tu ibadat is tarah se

kare goya tu Allaah ko dekh raha hai, pas agar tu ye na karsake to teri ibadat is tarah honi



chahiye ke Allaah tujhe dekh raha hai. Us shakhs ne kaha ke qayamat ke baare me batayye.
Rasool (Zﬁ'f ne farmaya: jisse sawal kiya gaya hai wo is baare me sawaal karne waale se
zyaada nahi jaanta. Us shakhs ne kaha: to mujhe uski nishaniyo ke baare me hi bata dijiye.
Rasool r’zﬁ'f ne farmaya: ye ke laundi apne maalik ko janegi aur tu dekhega ke nange paaon
waale, nange badan waale, muflis charwaahe buland imaaratein ta'meer karne me ek doosre
par fakhar karenge. Phir wo shakhs chala gaya. Mai rasool fzﬁ’ﬁ” ke paas thodi der thaira
raha. Phir rasool f;ﬁ‘?’ ne farmaya: wo Jibreel the, jo tumhe deen sikhaane ke liye tumhare

paas aae the. (Muslim:8, bukhari: 50)

Teesra usool

Tumbhare nabi Muhammad éﬁ‘f ki ma'rifat haasil karna.

Aap ﬁ»ﬁ‘!” ka silsila nasab yu hai: Muhammad bin Abdullaah bin Abdul Muttalib bin Hashim,
aur hashim gabila quraish se aur quraish arab se aur arab ismaeel bin ibraheem
alaithimassalam ki nasal se the. Aap ki hayaath 63 saal thi, jis me se nabuwwat se qabl 40
baras aur numbuwwat o risalat ke mansab par faez hone ke baad 23 baras ki umar rahi.
Kalima Igra ke zarye nubuwwat aur kalima ALMUDDASSIR ke zarye risalat ata ki gaee aur
aap ka watan e azeez makkah mukarrama tha aur waha se aap ne madina munawwara hijrat
farmaee, Allaah ne aap ko shirk se daraane aur tauheed ki da’wat dene ke liye mab oos
farmaaya; irshaade ilaahi me is ki daleel hai:

Aye kapda oodhne waale. Khada hoja aur aagaah karde. Aur apne rab hi ki badaee bayan
kar. Apne kapdo ko paak rakha kar. Naapaaki ko chod de. Aur ehsaan karke zyada lene ki
khwahish na kar. Aur apne rab ki raah me sabar kar.

“qum fa-anzir’ ka maana ye hai ke aap inhe shirk se darein aur tauheed ki dawat dein.
“warabbaka fakabbir” ka maana ye hai ke tauheed ke zarye Allaah ki azmat zahir karein.
“Wwa siyabaka fatahhir” ka maana ye hai ke shirk se apne aamaal ko paak o saafkarlein.
“warrujza fahjur” me Tujz ka maana asnaam yaani but hain aur unka ‘hijr’ unko chod dena

un se aur un buto parasto se apni bara—at wa bezari ka izhaar karna hai.



Rasulullah f’:ﬁ‘f 10 saal tak tauheed ki dawat dete rahe aur 10 saal ke baad aap ko me raaj
naseeb huwi aur wahaa aap par 5 namazein farz ki gaeen, farziyat namaz ke baad makka me
3 saal rahe aur uske baad madina ki hijrat ka hukum huwa aur shirk ki mamlakat se islami
mamlakat ki janib muntaqil hone ka naam hijrat hai.

Mushrikaana mamlakat se islami mamlakat ki janib hijrat karna, is ummat par farz hai aur ye
hukum taa qayamat baaqi rahega; farmaane ilaahi me is ki daleel hai:

Jo log apni jaano par zulm karne waale hain jab farishte in ki rooh qabz karte hain to poochte
hain, tum kis haal me the? Ye jawaab dete hain ke ham apni jaga kamzor aur maghloob the.
Farishte kahte hain kya Allaah ki zameen kushaada na thi ke tum hijrat kar jaate? Yahi log
hain jin ka thikaana dozakh hai aur wo pahunchne ki buri jaga hai. Magar jo mard aurtein aur
bache bebas hain jinhe na to kisi charaekaar ki taaqat aur na kisi raaste ka ilm hai. Bohat
mumkin hai ke Allaah un se darguzar kare, Allaah darguzar karne waala aur maaf farmaane
waala hai. (nisaa: 97-99)

Aye mere eemaan waale bando! Meri zameen bohat kushaada hai so tum meri hi ibadat karo.
(ankaboot: 56)

Imam baghawi rahimahullah farmate hain: is aayat ke nuzool ka sabab ye hai ke is me
makkah se hijrat na karne waale musalmaano ko Allaah ne eemaan ke naam se pukaara.
Sunnat nabawi se hijrat ki farziyat par daleel:

Mu’awiya raziyAllaahu anhu kahte hain ke mai ne rasulullah #Zé‘d&” ko farmaate huwe suna:
hijrat khatam nahi hogi yaha tak ke tauba ka silsila khatam hojaae, aur tauba khatam nahi
hogi yaha tak ke suraj pachim se nikal aae. (sunan abu dawood: 2479)

Jab nabi #’:ﬁ‘f ne madina munawwara me mustaqil sukunat ikhtiryaar farmali to aap ko islam
ke maabaqi tamaam shar ee ahkaam ke nifaaz ka hukum diya gaya, jaise zakaat, roza, hajj,
azaan , jihaad, neki ka hukum dena aur buraee se rokna waghaira digar tamaam islaami
sharae’. Aap ne yaha 10 baras tak yahi kaam anjaam diya ta-aanke aap ki wafaat hogaee aur
aap ka deen baaqi hai aur yahi deen aap ka deen hai. Koi aisa khair o bhalaee ka ma’amla

nahi ke jis ki janib aap ne apni ummat ki rahnumaee na farmaee ho aur ko1 aisa shar nahi jis



se aap ne apni ummat ko daraya wa chaukanna na farmaaya ho, aap ke hidayat karda khair
me sab se bahtareen khair ‘tauheed” hai aur wo tamaam umoor hain jo Allaah ko mahboob
aur sui me uski khushnudi muzmar hai aur sab se badtareen shar jis se aap ne apni ummat ko
khabardaar kiya wo shirk aur wo tamaam umoor hain jo Allaah ko naapasand hain aur jinhe
wo bura samajhta hai, Allaah ne is nabi ko saari insaniyat ke liye mab’oos farmaya, aur
tamaam jinnat aur insano par in ki ita’at o farmabardaari ko farz qarar diya, Allaah ke is
farmaan me is amr ki daleel hai:

Aap kah dijiye ke aye logo mai tum sab ki tarafus Allaah ka bheja huwa hu. (araaf: 158)
Allaah ne is nabi ke zarye apne deen ko mukammal kardiya, jaisa ke farmaan e ilaahi hai:
Aaj mai ne tumhare liye deen ko kaamil kardiya aur tum par apna in’aam bharpoor kardiya
aur tumhare liye islaam ke deen hone par razamand hogaya.

Aap ﬁ?&‘ ki wafaat ki daleel:

Yaginan khud aap ko bhi maut aaegi aur ye sab bhi marne waale hain. Phir tum sab ke sab
qayamat waale din apne rab ke saamne jhagdoge. (zumar: 30-31)

Logo ko unke marne ke baad dubaara uthaae jaane ki daleel:

Isi zameen me se ham ne tumhe paida kiya aur is1 mey phir waapas lautaaenge aur isi se phir
dubaara tum sab ko nikaal khada karenge. (taaha: 55)

Aur tum ko zameen se ek khaas ehtimaam se ugaaya hai aur paida kiya hai. Phir tumhe isi
me lauta le jaaega aur ek khaas tareeqe se phir nikaalega. (nooh: 17-18)

Maut ke baad dubaara uthae jaane ke baad in sab se hisaab o kitab liya jaaega aur phir in ke
aamaal ke mutabiq inhe jaza o saza di jaaegi:

Aur Allaah hi ka hai jo kuch aasmaano me hai aur jo kuch zameen me hai taake Allaah bure
amal karne waalo ko unke a’maal ka badla de aur nek kaam karne waalo ko acha badla inayat
farmaae. (najm: 31)

Jis kisi ne maut ke baad uthaae jaane ko jhut laaya to wo kaafir hogaya, irshaad e rabbani hai:



In kaafiro ne khayal kiya hai ke dubaara zinda no kiye jaenge. Aap kah dijiye ke q nahi
Allaah ki gasam tum zaroor dubaara uthae jaaoge phir jo tum ne kiya hai is ki khabar diye
jaaoge aur Allaah par ye bilkul hi aasaan hai. (taghabun: 7)

Allaah ne apne tamaam rasulo ko basharat sunaane waale aur khabardaar karne waale bana
kar bheja, farmaan e ilaahi hai:

Hamne inhe rasool banaya hai, khushkhabriya sunaane waale aur aagaah karne waale.
(nisaa: 165)

In ambiya me sab se pahle nooh alaihissalaam aur sab se aakhir Muhammad f’:ﬁ‘?’ hain aur
aap tamaam nabiyo ki nubuwwat khatam karne waale hain, nooh alaihissalaam hi pahle nabi
hone ki daleel:

Yageenan ham ne aap ki tarafisi tarah wahi ki hai jaise nooh aur un ke baad waale nabiyo ki
tarfki. (nisaa: 163)

Allaah ki janib se nooh alaihissalaam se Muhammad @J&" tak bheje gae tamaam rasoolo ki
yahi dawat rahi ke inho ne apni qaumo ko ek Allaah wahdahu ki ibadat baja laane ka hukum
diya aur inhe taghoot ki ibadat se rok diya; is ki daleel irshaad e ilaahi hai:

Ham ne har ummat me rasool bheja ke logo sirf Allaah ki ibadat karo aur us ke siwa tamaam
ma’budo se bacho. (nahl: 36)

Allaah ne tamaam bando par taghoot ka inkaar karne aur Allaah par eemaan laane ko farz
qarar diya. Ibne qayyim farmaate hain: taghoot har us cheez ko kahte hain jo bande ko us ki
bandagi ki had se aage badha de chaahe wo ma’bood ya matboo (jis ki ittiba ki jaae) ya
mutaa ( jis ki ita'at wa farmabardaari ki jaae) ke taein had se badh jaana ho.

Taghoot bakasrat hote hain; taaham in me sab se bade sarghane 5 hain:

1. Iblees (jisko Allaah ne mal'oon qaraar diya)

2. Jis kisi ki ibadat ki jaae aur wo apni ibadat kiye jaane se razamand o khush ho.

W

. Jo logo ko khud apni ibadat ki da’wat de.
4. Jokisi ilm e ghaeb ka da’wedaar ho.

5. Wo shakhs jo Allaah ki naazil kardo shari at ko chod kar faisle kare.



Allaah ke is farmaan me daleel maujood hai:

Deen ke baare me koi zabardasti nahi, hidayat zalalat se raushan hochuki hai, is liye jo
shakhs Allaah ke siwa doosre ma’budo ka inkaar karke Allaah par eemaan laae usne
mazboot kade ko thaam liya, jo kabhi na toote ga aur Allaah sunne waala, jaanee waala hai.

(baqarah: 256)
Aur yahi “laa ilaaha illallaah” ka maana hai, aur hadees bhi waarid hai:
Deen ki asal islam hai aur iska sutoon namaz hai aur iski choti jihad hai. (tirmizi: 2616)

Allaah ki zaat hi sab se zyada jaanne waali hai. Durood o salaam ho Muhammad i par

aap ki aal aur aap ke sahaba par.

